
Tarta zatiketei ez 
Orain dela hamaika urte Yukatan 

ezagutzeko parada izan nuen. Eta kolo-
nialistek «Mérida» bataiatutako hiribu-
ruan egon nintzen (gero jakin nuen 
Maya-keraz «Tho» zela hura). Uxmal, 
Chichén-Itzá, eta gainerako zoragarrie-
tara joateko, hantxe hautatu genuen 
geure irtengua; eta Mayatar gazte bat 
izan genuen gidari. Mayatarrek, hitz 
batez, espainiar inperialismoak osoki 
eta mendetan barrena zafratuak izan 
ondoren, zatituta bizi direla ikasi nuen: 
batzu Méxicon, beste batzu Guate-
malan. Eta denetan morroi eta jopu, ja-
kina. 

Ez Mayatarrak bakarrik, geroago 
ikasi nuenez; Amerika europarren ko-
lonialismoaren paradisua izan baita... 
Horregatik ospatu nahi dute batzuk, az-
keneko lotsa izpiak galduta, masak-
rearen V. Mendeurren lotsagarria! 

Datu bakar batzu. Darcy Ribeiro 
b r a s i l d a r e t n o l o g i k a r i a k frogatu 
duenez, espainiarrak Ameriketara hel-
tzean, 80 bat miloi indio bizi ziren. 
Handik mende t'erdira, 1650 irian, 3,5 
miloi besterik ez zegoen... 

Bide beretik portuguesek Ekialdean; 
XVI.mendean Tupi-era zen «a lingua 
geral brasileira». Gaur egun, hogei bat 
tributan sakabanaturik, 12.000 Tupitar 
baizik ez dago Brasilen... 

Horrela «zibilizatu» baitzen Ame-
rika, eta e? bestela. 

Ameriketako Estatuak oro eta mugak 
oro, horrela, sarraskiaren eta lapurre-
taren ondorio besterik ez dira. Eta in-
dioei autodeterminazio eskubidea eman 
a r t e , k o l o n i a l i s m o a r e n zapa lke ta 
egongo da zutik. 

Zergatik dago Petén mayatarra Gua-
t e m a l a n , eta C h i a p a s m a y a t a r r a 
Méxicon? Zergatik batez ere 1922ko 
plebiszitoan Petén-go Mayatarrek Chia-
paskoekin Méxicora biltzea erabaki on-
doren?.... 

